
KOTA KINABALU: Hara-
pan untuk meletakkan ne-
gara menjadi sebuah negara
maju dan membangun men-
jelang 2020 tidak akan ter-
laksana jika negara gagal
melahirkan generasi muda
sebagai pemimpin pelapis
yang perlu memiliki ilmu
pengetahuan kemahiran ser-
ta jati diri yang kukuh men-
jadi pemacu kepada gagasan
tersebut.

Presiden Majlis Belia
Sabah (MBS) Datuk Haji
Lajim Haji Ukin berkata

selaras dengan misi kerajaan
dalam Rancangan Malaysia
Ke-Sembilan (RMK-9), turut

diberikan penekanan ialah
pembinaan modal ~ insan
cemerlang.

Katanya, di mana sasaran
utama adalah golongan belia
dengan memberikam pene-
kanan terhadap pembangunan
ilmu pengetahuan, kemahiran,
pembudayaan sikap progresif
serta nilai etika dan moral

yang tinggi.

“Belia merupakan khaz-
anah negara yang bernilai. Jadi
selaku generasi pewaris ke-
pimpinan- negara, di bahu

-mereka terletaknya tanggung-
jawab besar bagi memastikan

kesinambungan kecemerlan-
gan dan kegemilangan bangsa
Malaysia,” katanya ketika
berucap merasmikan penutu-
pan Program Belia Negara
anjuran Kolej Idaman Unver-
siti Malaysia Sabah di Dewan
Serba-guna Kolej Kediaman
CD (UMS).

Hadir sama di majlis itu
Timbalan Naib Canselor Hal
Ehwal Pelajar dan Almuni
UMS Prof. Madya Dr. Amran
Ahmad, Pengetua Kolej Ke-
diaman CD (UMS) Dr. Ho
Chong Man dan Pengarah
Program Belia Negara, Nor-
kisah Muhammmad.

Menurut Lajim, sebagai
sandaran pewaris kepimpinan
negara pada masa hadapan,
golongan mahasiswa perlu

bersungguh-sungguh membi-
na jati diri, memantapkan
patriotisme dan meningkat-
kan profesionalisme dan men-
ggunakan peluang sepenuhnya
semasa berada di universiti.

Lajim menambah sebagai
mahasiswa, mereka perlu
melihat kepentingan menuntut
ilmu melebihi segala galanya,
dengan ilmu dapat membaiki
kehidupan insan lebih baik,
sekaligus memberi manfaat
kepada agama bangsa - dan
negara .

“Penghayatan  golongan
belia termasuk mahasiswa ter-
hadap wawasan negara perlu
dipupuk sementara keupayaan
kepimpinan belia sewajarnya
diasah dan diasuh.

“Ini adalah bagi memas-
tikan mereka mampu menan-
gani pembangunan negara di
masa depan dan program ini
merupakan pendekatan awal
terhadap usaha tersebut,” kata
Lajim yang juga Wakil Rakyat
Kawasan Klias.

INGATAN IKHLAS ...

Lajim menerima cenderakenan-
gan daripada Prof Madya Dr.Amran sebaik sahaja
menutup program tersebut.




